ԱՄՓՈՓԱԹԵՐԹ
«ԳՅՈՒՂԱՏՆՏԵՍԱԿԱՆ ԵՎ ԱՐԴՅՈՒՆԱԳՈՐԾԱԿԱՆ ՆՊԱՏԱԿՆԵՐՈՎ ԿԵՆԴԱՆԱԿԱՆ ԱՇԽԱՐՀԻ ՕԲՅԵԿՏՆԵՐԻ ՕԳՏԱԳՈՐԾՄԱՆ ԵՎ ՕԳՏԱԳՈՐԾՄԱՆ ՄԱՍԻՆ ՊԱՅՄԱՆԱԳՐԵՐ ԿՆՔԵԼՈՒ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 22-Ի N 1380-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ
	1. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ԵՎ ԸՆԴԵՐՔԻ ՏԵՍՉԱԿԱՆ ՄԱՐՄԻՆ
	27.03.2023թ.

	
	N 01/011/9/1324

	Նախագծի վերաբերյալ դիտողություններ և առաջարկություններ չկան։
	
	

	2. ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
	27.03.2023թ․

	
	N //10239

	Նախագծի 1-ին կետի 3-րդ ենթակետի համաձայն՝ որոշումն ուժի մեջ մտնելուց հետո վեցամսյա ժամկետում Հայաստանի Հանրապետությունում կենդանական աշխարհի պահպանության, պաշտպանության, վերարտադրության և օգտագործման բնագավառներում Հայաստանի Հանրապետության կառավարության լիազորված պետական մարմինը պետք է հաստատի գյուղատնտեսական և արդյունագործական նպատակներով կենդանական աշխարհի օբյեկտների օգտագործման հայտի և պայմանագրի օրինակելի ձևերը:
Վերոգրյալի համատեքստում կարծում եմ, որ ենթաօրենսդրական նորմատիվ իրավական ակտով լիազոր մարմնի համար հայտի և պայմանագրի օրինակելի ձևերը հաստատելու լիազորություն նախատեսելը  խնդրահարույց է ՀՀ Սահմանադրության 6-րդ հոդվածի 2-րդ մասի համատեքստում, որի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական իրավական ակտեր:
	Ընդունվել Է։

	

	Նախագծի 1-ին կետի 2-րդ ենթակետով առաջարկվում է սահմանել գյուղատնտեսական և արդյունագործական նպատակներով կենդանական աշխարհի օբյեկտների օգտագործման կարգ` համաձայն N 1 հավելվածի: Միաժամանակ Նածագծի N 1 հավելվածով, ըստ էության, ամրագրված են ընդհանուր դրույթներ, որոնց մի մասը կրկնորդում է «Կենդանական աշխարհի մասին» օրենքով սահմանված դրույթները, սակայն, գյուղատնտեսական ու արդյունագործական նպատակներով օգտագործման հետ կապված հարաբերությունները որևէ կերպ չեն կանոնակարգվում, մասնավորապես՝ առարկայական որևէ դրույթ չի նախատեսվում: Հաշվի առնելով վերոգրյալը, ինչպես նաև «Նորմատիվ իրավական ակտերի մասին» օրենքի 12-րդ հոդվածը, որի համաձայն նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը՝ կարծում եմ, որ Նախագիծը լրամշակման կարիք ունի, այլապես պարզ չէ վերջինիս ընդունման նպատակը, կարգավորման առարկան և այլն:
	Ընդունվել Է։

	

	Նախագծի 1-ին կետի 2-րդ ենթակետով սահմանվող կարգի 3-րդ և 4-րդ ենթակետերի հերթականությունը  առաջարկում եմ վերանայել՝ իրավական ակտի բովանդակային ամբողջականությունը պահպանելու համար: Միաժամանակ, 4-րդ ենթակետի համաձայն՝ Լիազորված մարմնի կողմից հայտի քննարկումը կարող է կասեցվել՝ մինչև հայտ ներկայացրած անձի կողմից փաստաթղթերում թերությունների վերացումը: Հիմք ընդունելով վերոգրյալը՝ անհրաժեշտ է 5-րդ կետով որպես հայտի մերժման հիմք նախատեսել նաև սահմանված ժամկետում թերությունները չվերացնելը:
	Ընդունվել է։
	

	Նախագծի 1-ին կետի 2-րդ ենթակետով սահմանվող կարգի 5-րդ կետում որպես հայտի մերժման հիմք սահմանված է նաև հայտում և դրան կից ներկայացված փաստաթղթերում իրականությանը չհամապատասխանող տվյալների առկայությունը: Վերոգրյալի համատեքստում անհասկանալի է, թե ինչպես է գործնականում Լիազոր մարմինը որոշ դեպքերում բացահայտելու տվյալների՝ իրականությանը չհամապատասխանելու փաստը:
	Ընդունվել Է։
Եղել են դեպքեր, երբ հայտին կից ներկայացված փաստաթուղթը՝ մասնավորապես տարածքը տնօրինողի համաձայնությունը, չի համապատասխանել իրականությանը՝ ժամկետն անցած լինելու պատճառով։
	

	Նախագծի 1-ին կետի 2-րդ ենթակետով սահմանվող կարգի 6-րդ կետում առաջարկում եմ սահմանել հստակ ժամկետ, որի ընթացքում Լիազոր մարմինը պետք է ծանուցի դիմում ներկայացրած անձին հայտի մերժման մասին:
	Ընդունվել է։
	

	Նախագծի 1-ին կետի 2-րդ ենթակետով սահմանվող կարգի 9-րդ կետը կրկնորդում է «Կենդանական աշխարհի մասին» օրենքի 24-րդ հոդվածի 4-րդ մասը, ուստի կարծում եմ, վերջինս սահմանելու անհրաժեշտությունը բացակայում է:
	Ընդունվել է։
	

	3. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	30.03.2023թ․

	
	N 01/5619

	Առաջարկություններ և առարկություններ չկան։
	
	

	4. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	04.04.2023թ․

	
	N 01/9-2/6635

	[bookmark: _GoBack]Դիտողություններ և առաջարկություններ չկան:
	
	

	5. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	17.04.2023թ․
	

	
	N /27.3/19242
	

	1.«Գյուղատնտեսական և արդյունագործական նպատակներով կենդանական աշխարհի օբյեկտների օգտագործման և օգտագործման մասին պայմանագիր կնքելու կարգը սահմանելու և Հայաստանի Հանրապետության կառավարության 2002 թվականի օգոստոսի 22-ի N 1380-Ն որոշումն ուժը կորցրած ճանաչելու մասին» Հայաստանի Հանրապետւթյան կառավարության որոշման նախագծի (այսուհետ՝ Նախագիծ) նախաբանում անհրաժեշտ է հղում կատարել նաև «Նորմատիվ իրավական ակտերի մասին» օրենքի 37-րդ հոդվածին՝ նկատի ունենալով Նախագծի 2-րդ կետը:
	Ընդունվել է։
	

	2. Նախագծի 1-ին կետով սահմանվող կարգի (այսուհետ՝ Կարգ) 4-րդ կետից անհրաժեշտ է հանել «օրենքով սահմանված կարգով» բառերը:
	Ընդունվել է։
	

	3. Կարգի 5-րդ կետում օգտագործվող «կենդանական աշխարհի պետական հաշվառման տվյալներ» ձևակերպումն անհրաժեշտ է վերանայել, քանի որ պետական հաշվառման կարող է ենթակա լինել ոչ թե ինքնին կենդանական աշխարհը, այլ դրա օբյեկտները կամ ռեսուրսները: Բացի այդ, Կարգի նույն կետում բացառություն է նախատեսվում ջրային ռեսուրսների օգտագործմանն առնչվող հիդրոտեխնիկական կառուցվածքների (արհեստականորեն ստեղծված ջրամբարներ) համար, մինչդեռ Կարգի 1-ին կետի համաձայն՝ Կարգով կանոնակարգվում են կենդանական աշխարհի միայն որոշ օբյեկտների, մասնավորապես՝ վայրի կենդանիների (անողնաշար և ողնաշարավոր կենդանիներ) տեսակների և դրանց արգասիքների՝ գյուղատնտեսական (սելեկցիա) և արդյունագործական նպատակներով օգտագործման (որսորդություն, ձկնորսություն և հավաք) և օգտագործման մասին պայմանագրեր կնքելու հետ կապված հարաբերությունները: Հետևաբար, ջրային ռեսուրսներին վերաբերող կարգավորումները դուրս են Կարգի կարգավորման առարկայի շրջանակներից: 
	Ընդունվել է։
	

	4. Կարգի 7-րդ կետով որպես լիազորված մարմնին ներկայացման ենթակա փաստաթղթեր և տեղեկություններ նախատեսվում են պայմանագիր կնքելու մասին հայտը և օգտագործման ենթակա տարածքը տնօրինողի գրավոր համաձայնությունը: Կարգի 11-րդ կետի 1-ին ենթակետով որպես հայտի մերժման հիմք՝ նախատեսվում է հայտում և դրան կից ներկայացված փաստաթղթերում ակնհայտ ոչ ճշգրիտ տվյալների առկայությունը: Նկատի ունենալով հիշյալ մերժման հիմքը՝ գտնում ենք, որ Նախագծով անհրաժեշտ է հստակեցնել հայտի բովանդակությունը, այլ կերպ ասած՝ այն տվյալները, որոնց ակնհայտ ոչ ճշգրիտ լինելը կարող է հայտի մերժման հիմք հանդիսանալ:
	Ընդունվել է։
	

	5. Կարգի 13-րդ կետում «օգտագործողի տվյալները (վավերապայմանները)» ձևակերպումն անհրաժեշտ է վերանայել, քանի որ «վավերապայմաններ» եզրույթը ֆիզիկական կամ իրավաբանական անձի նկատմամբ կիրառելի չէ: Ավելին, անհրաժեշտ է հստակ նշել պայմանագրում նշման ենթակա օգտագործողի տվյալների շրջանակը:
	Ընդունվել է։
	



